
1. QËLLIMI 

 

Ky dokument përshkruan udhëzime për akreditimin sipas ISO/IEC 27701:2019. Ky dokument është i 

vlefshëm për DPA dhe vlerësuesit e saj si dhe për organet certifikuese të sistemeve të menaxhimit të sigurisë 

së informacionit të akredituar nga DPA, organet certifikuese të sistemeve të menaxhimit të sigurisë së 

informacionit që kanë aplikuar për akreditim apo që kanë për qëllim të aplikojnë për akreditim. 

 

2. FUSHA E ZBATIMIT 
 

Ky udhëzues zbatohet nga vlerësuesit dhe stafi i DPA, nga nënkontraktuesit e saj për vlerësimin e organeve 

certifikuese që kryejnë certifikim të sistemeve të menaxhimit të sigurisë së informacionit në përputhje me këtë 

standard. 

 

3. PËRGJEGJËSITË 
 

Ky udhëzues është pjesë e sistemit të menaxhimit të DPA dhe si i tillë është nën përgjegjësinë e Drejtorit të 

Drejtorisë së Zhvillimit rishikimi i vazhdueshëm në varësi të ndryshimeve të duhura dhe përmirësimeve të 

vazhdueshme në sistemin e menaxhimit të DPA. Është detyrë e Drejtorit të Drejtorisë së organeve certifikuese 

dhe inspektuese të kontrollojë zbatimin e këtij udhëzimi. 

 

4. REFERENCA 

 

ISO/IEC 27701:2019, Teknikat e sigurisë – Zgjerim ndaj ISO/IEC 27001 dhe ISO/IEC 27002 për menaxhimin 

e informacionit për privatësinë -  Kërkesa dhe linja udhëzuese (PIMS). 

 

ISO/IEC 27001:2022, Teknologjia e informacionit – Teknikat e sigurisë – Sistemet e menaxhimit të sigurisë 

së informacionit – Kërkesat. 

 

ISO/IEC 27006:2015, Teknologjia e informacionit – Teknikat e sigurisë – Kërkesa për organe ofruese të 

vlerësimit dhe certifikimit të sistemeve të menaxhimit të sigurisë së informacionit. 

 

ISO/IEC 27006:2015, Amendim 1:2020, Teknologjia e informacionit – Teknikat e sigurisë – Kërkesa për 

organe ofruese të vlerësimit dhe certifikimit të sistemeve të menaxhimit të sigurisë së informacionit – 

Amendim 1. 

 

ISO/IEC TS 27006-2:2021, Kërkesa për organe ofruese të vlerësimit dhe certifikimit të sistemeve të 

menaxhimit të sigurisë së informacionit – Pjesa 2: Sistemet e menaxhimit të informacionit për privatësinë. 

 

ISO/IEC 17021-1:2015, Vlerësimi i konformitetit – Kërkesa për organe ofruese të vlerësimit dhe certifikimit 

të sistemeve të menaxhimit.  

 

Politikat dhe rregulloret e zbatueshme të DPA-së. 

 

Dokumentet e Detyrueshme IAF, sipas zbatueshmërisë.  

5. FJALORI DHE SHKURTIME 
 

Në këtë udhëzues është përdorur terminologjia nga standardi ISO/IEC 17011:2017 

IAF Forum Ndërkombëtar i Akreditimit  

DPA Drejtoria e Përgjithshme e Akreditimit 

Standardet e posaçme të renditura më sipër.  

 

6. PËRMBAJTJA  

 

6.1. Të përgjithshme 

 

Standardi ISO/IEC 27701 ofron kërkesat shtesë përtej standardit ISO/IEC 27001, duke zgjeruar fushën e 

zbatimit të këtij të fundit për të përfshirë perimetrin e menaxhimit të informacionit për privatësinë. Ky standard 

është zgjerim i standardit ISO/IEC 27001 dhe duhet mbajtur parasysh interpretimi i saj sipas ISO/IEC 27002. 

Prandaj, zbatimi i standardit ISO/IEC 27701 nuk mund të jetë i mëvetësishëm, por duhet të mbështetet në 

zbatimin e standardeve të cituara. Akreditimi i organeve certifikuese për skemën e certifikimit sipas ISO/IEC 

27001 është parakusht për akreditimin e skemës ISO/IEC 27701. Çdo ndryshim në statusin e akreditimit 

(reduktim, pezullim, tërheqje) të organit certifikues për skemën ISO/IEC 27001 pasqyrohet automatikisht në 

statusin e akreditimit (përkatësisht reduktim, pezullim, tërheqje) për skemën e certifikimit sipas ISO/IEC 

27701.  

 

Certifikimi i akredituar sipas ISO/IEC 27701 a) dëshmon ndaj klientëve dhe palëve të interesuara të 

organizatës së certifikuar që organizata përdor sisteme efikase në mbështetje të përputhshmërisë me 

normativat, rregulloret dhe legjislacionin përkatës të zbatueshëm (p.sh. GDPR etj.), dhe b) pakëson rreziqet e 

lidhura me shkeljen e privatësisë së personave dhe të organizatës dhe përmirëson sistemin ekzistues të 

menaxhimit të sigurisë së informacionit. 
 
 

6.2. Procesi i akreditimit 

 

6.2.1. Kushte paraprake:  

 

a) Organet certifikuese që aplikojnë për akreditim për skemën ISO/IEC 27701 duhet të jenë tashmë të 

akredituara nga DPA-ja sipas ISO 27001, ose 

b) Organet certifikuese aplikojnë njëkohësisht për akreditim sipas ISO/IEC 27001 dhe ISO/IEC 27701. 

 

Organet certifikuese të akredituara për ISO/IEC 27001:2022 nga organizma akreditues të vendeve të tjera 

(pra, jo nga DPA) dhe që dëshirojnë të aplikojnë në DPA për zgjerim të programit të akreditimit për skemën 

ISO/IEC 27701:2019, duhet fillimisht të kryejnë transferim të akreditimit për ISO/IEC 27001. 

 

 

6.2.2 Vlerësimi i DPA për organet certifikuese që janë tashmë të akredituar nga DPA për skemën ISO/IEC 

27001 dhe aplikojnë për zgjerim të programit të akreditimit kryhet si më poshtë: 

Veprimtaria akredituese Mënyra e vlerësimit Kohëzgjatja e vlerësimit 

Zgjerim për skemën ISO/IEC 

27701 

 

 

Vizitë në vend ku do të vlerësohet 
kompetenca e auditorëve dhe 
kryhet vlerësim vertikal. 

 
Vlerësim me dëshmi (audit për 
certifikim fillestar). 

 
Të paktën 1,5 ditë 
 
 
Varet nga kohëzgjatja e vizitës 
audituese.  

 

Mbikëqyrjet:  
Gjatë ciklit të akreditimit do të 
kryhet të paktën një vizitë në zyrë 
dhe një vlerësim me dëshmi.  

Vizitë në vend (vlerësim i 
kompetencës së auditorëve dhe 
vlerësim vertikal). 
 
Vlerësim me dëshmi (audit për 
certifikim fillestar) 
 

Të paktën 1 ditë 

 

 

 

Varet nga kohëzgjatja e vizitës 

audituese 

 

 

Vlerësimi me dëshmi gjatë ciklit të akreditimit sipas skemës ISO/IEC 27701:2019 mund të kryhet  paralelisht 

me vlerësimin  me dëshmi sipas ISO/IEC 27001:2022. 

 

6.2.3 Vlerësimi i DPA skemën ISO 27701 për organet certifikuese që aplikojnë njëkohësisht për akreditim 

sipas ISO/IEC 27001 dhe ISO/IEC 27701 kryhet si më poshtë:  

 

Veprimtaria akredituese Mënyra e vlerësimit Kohëzgjatja e vlerësimit 

Vlerësimi për akreditim fillestar 

për skemën ISO 27701 

 

 

 

Vizitë në vend ku do të vlerësohet 
kompetenca e auditorëve dhe 
kryhet vlerësim vertikal. 

 
Vlerësim me dëshmi (audit për 

certifikim fillestar). 

 
Të paktën 2 ditë 
 
 
Varet nga kohëzgjatja e vizitës 
audituese.  

 

Mbikëqyrjet:  
Gjatë ciklit të akreditimit do të 
kryhet të paktën një vizitë në zyrë 
dhe një vlerësim me dëshmi. 

Vizitë në vend (vlerësim i 
kompetencës së auditorëve dhe 
vlerësim vertikal). 
 
Vlerësim me dëshmi (audit për 
certifikim fillestar) 
 

Të paktën 1 ditë 

 

 

 

Varet nga kohëzgjatja e vizitës 

audituese 

 

 

Shënim: Nëse organi certifikues aplikon njëkohësisht për ISO/IEC 27001, atëherë kërkesat e parashtruara në 

këtë dokument u shtohen atyre në udhëzuesin përkatës për akreditimin sipas ISO/IEC 27001. DPA mund të 

kryejë vlerësimin njëkohësisht për të dyja skemat.  

Për organet me shumë vendndodhje 

Për akreditim fillestar/zgjerim: të gjitha vendet ku kryhen aktivitetet kryesore do të vlerësohen me vizitë në 

vend.  

Gjatë ciklit të akreditimit: vendet ku kryhen aktivitetet kryesore do të vlerësohen të paktën një herë në dy vjet 

me vizitë në vend. Vendet e tjera do të vlerësohen të paktën një herë në ciklin e akreditimit me vizitë në vend.  

 

 


